
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৩২
মিবার-গৌরব-কথা।



মাড়বাররাজকে হত্যা করিয়া তাঁহার পুত্রকে সদলে রাজ্য হইতে দূরীকৃত করিয়া দিলেন। শত্রুকে দমন করিয়া, রাজ্যে শান্তি প্রতিষ্ঠিত করিয়া ভ্রাতার রাজ্যকে সম্পূর্ণ নিষ্কণ্টক করিয়া মহামনা চণ্ড আবার বিদায় লইলেন। এবার বিমাতা বলিলেন, “বৎস, তুমি আর দূরে যাইওনা; এইখানেই অবস্থান কর।”—চণ্ডের হৃদয় বিমাতার পুর্ব্বাচরণে এতই ব্যথিত হইয়াছিল যে, তিনি কোন ক্রমেই আর চিতােরে থাকিতে সম্মত হইলেন না। বলিলেন, “জননি! বিপদে পড়িলেই আমাকে ডাকিবেন, আমি চিরদিন আপনার পুত্রের রাজ্য রক্ষা করিবার জন্য প্রাণপাত করিব। কিন্তু আমি আর এখানে থাকিতে পারি না, কি জানি আপনার মনে আবার যদি কোন সন্দেহ উপস্থিত হয়। শত্রুর অস্ত্রাঘাত বক্ষ পাতিয়া লইতে পারি, কিন্তু আত্মীয়ের অবিশ্বাস সহ্য হয় না”—এই বলিয়া চণ্ড জন্মের মত পিতৃরাজ্য পরিত্যাগ করিয়া চলিয়া গেলেন। প্রজাগণ হায়! হায়! করিতে লাগিল।

		 এই পাতা শেষ সম্পাদিত হয়েছে ১৫:০৭টার সময়, ১ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

